
I. Dars mavzusi: Alisher Navoiyning “Xamsa” dostoni haqida.

II. Dars maqsadi: 

ta’limiy         -Navoiyning “Xamsa” dostoni bilan kengroq  tanishish;

tarbiyaviy     -“Xamsa” dostonida ilgari surilgan ijobiy  g’oyalarni o’quvchilar ongiga singdirish; o’quvchilarda ajdodlar merosidan faxrlanish   tuyg’usini  uyg’otish;
rivojlantiruvchi  - o’quvchilarda mustaqil fikrlashni o’stirish, badiiy asarni tahlil    qilish  malakasini shakllantirish.

III. Dars jihozi: Alisher Navoiyning “Xamsa” dostoni, boshqotirmalar, bukletlar, badiiy asarlar, rag’bat kartochkalari, didaktik materiallar, slaydlar, kompyuter, proyekrt 

IV. Dars metodi: noan’anaviy.

V.Dars usullari: “Kichik guruhlarda ishlash”,”Aqliy hujum”,”Tanqidiy mushohada”,didaktik o’yin.

V. Dars rejasi: 

                        1) Tashkiliy qism. (1 daqiqa)

                        2) Sinf o’quvchilarini kichik guruhlarga bo’lish.(1       daqiqa)

                        3) Mavzu yuzasidan topshiriqlar asosida kichik guruhlarda ishlash:

                            a)  asosiy topshiriqlar. (30 daqiqa)

                            b) qo’shimcha topshiriqlar. (8 daqiqa)

                        4) Darsni yakunlash, uyga topshiriq berish 

VI. Darsning borishi.                         

  Hurmatli o’quvchilar, barchamizga ma’lumki, 9-fevral buyuk mutafakkir, shoir, atoqli davlat arbobi  Mir Alisher Navoiy tavallud kuni. Bu betakror siymodan  bizga katta adabiy meros qoldi. Uning yaratgan asarlari bugungi kunda ham kitobxonlarning eng sevimli asarlari hisoblanadi. Jumladan, “Muhokamat ul-lug’atayn”,”Hazoyin ul-maoniy”,”Majolis un-nafois”,”Devoni Foniy”,”Badoye ul-    bidoya”,”Navodir un-nihoya”,”Tarixi mulki Ajam”,”Holati sayyid Hasan Ardasher”,”Holati Pahlavon Muhammad”,”Hamsat ul-mutahayyirin” va boshqalar. Uning asarlari ichida, ayniqsa, turkiyda bitilgan “Xamsa” ning o’rni beqiyosdir. 


Bugungi darsimizdan ko’zlangan maqsad  ham Alisher Navoiyning “Xamsa” dostoni haqida ko’proq ma’lumotlarga ega bo’lish, unda ilgari surilgan g’oyalar, fikrlardan to’g’ri xulosa chiqarishdir. 


Bugungi darsimiz noan’anaviy uslubda bo’lib, barchangizga topshiriq sifatida shu darsga tayyorgarlik ko’rib kelish topshirilgan edi. Darsimiz “Mulohazali kitobxon” deb nomlanadi. Sinf o’quvchilari 5 guruhga- “Xamsa” dostoni tarkibidagi dostonlar: 


1)”Hayrat ul-Abror”, 2)”Farhod va Shirin”, 3)”Layli va Majnun”, 4)”Sab’ai sayyor”, 5)”Saddi Iskandariy” guruhlariga bo’linadilar va har bir guruh o’z guruhi nomlangan dostonga xos xususiyatlarni quyidagi asosiy topshiriqlar asosida ko’rsatib guruhlarning faoliyatini kuzatib borishlari va yutuq, kamchiliklarini qayd etib borishlari lozim bo’ladi. 

I topshiriq. “Umumiy tavsif”.

     Har bir guruh o’z asariga tavsif berib o’tishi kerak. Bunda har bir guruhga quyidagi savollar asosida aqliy hujum uyushtirish mumkin:

1. Doston mavzusi?

2. Doston qahramonlari qanday insonlar?

3. Dostonda qanday g’oya ilgari surilgan?

II topshiriq. “Ko’rinishli qahramonlar tahlili”

   Ushbu topshiriqqa ko’ra har bir guruh o’z asaridan ko’rinish tayyorlab, bosh qahramonlarga tavsif beradi. Bunda quyidagi savollar asosida har bir guruhga aqliy hujum uyushtirish mumkin:

1. Hozirgi ko’rinishda asar qahramonlarining qaysi jihatlari namoyon bo’ldi?

2. Bu qahramon orqali shoir qanday fiklarni bermoqchi deb o’ylaysiz?

3. Qahramonning qaysi sifatlari sizga ma’qul bo’ldi?

III topshiriq. “Xulosa”

   Har bir guruh asardan olgan taassurotlari, xulosasi haqida fikrini bayon qiladi. Bunda quyidagi savollar asosida har bir guruhga aqliy hujum uyushtiriladi:
1. Dostondan qanday taassurot oldingiz?

2. Doston qanday tarbiyaviy ahamiyatga ega deb o’ylaysiz?

3. Dostonda ilgari surilgan g’oyalar bugungi hayotimizda muvofiq deb o’ylaysizmi? Nega?

V topshiriq. “Muhokama”

   Ushbu topshiriq ijrosi tanqidiy mushohada metodi asosida tashkil etiladi. Bunda har bir guruh dars davomidagi kuzatishi asosida o’zidan keyingi guruhning faoliyatuga -yutuq va kamchiliklariga baho beradi. Dars jarayonida zehnni charhlovchi quyidagi qo’shimcha topshiriqlar asosiy topshiriqlar oralig’ida amlga oshiriladi.

1. G’azalxonlik (aruz vaznida she’rlar asosida);

2.Xotira mashqi. O’quvchilar  slayddagi Navoiy asarlari nomlarini bir bor o’qib, eslab qolish asosida chiroyli va to’g’ri yozishlari kerak:

	“Xamsa”,”Tarixi anbiyo va hukamo”,”Mezon ul-avzon”,”Sab’atu abhur”,”Mahbub ul-qulub”,”Muhokamat ul-lug’atayn”,”Hazoyin ul-maoniy”,’Majolis un-nafois”,”Devoni Foniy”,”Badoye ul-bidoya”,”Navodir un-nihoya”,”Tarixi mulki Ajam”,”Holati Sayyid Hasan Ardasher”,”Holati Pahlavon Muhammad”,”Hamsat ul-mutahayyirin”




3. Lug’at bilan ishlash. Har bir guruh beshtadan Navoiy asarlarida qo’llangan so’zlar ma’nosini aniqlaydi. Ma’nosi aniqlanishi lozim bo’lgan so’zlar slayd orqali ko’rsatiladi.

“Hayrat ul-abror” guruhiga:

 axtar -          yulduz

azal tog’i-     doimiylik tog’i ,qismat

volid-            ota

valad-           farzand

huqqa-         quticha

“Farhod va Shirin”guruhiga:

tavis-           tumor

ashk-           ko’z yoshi

murur-        o’tish, yurush

ulum-         ilmlar

avroq-         varaqlar

“Layli va Majnun” guruhiga:

ashob-          suhbatdoshlar

gulbun-         gul butasi

atfol-             bolalar

shugufta-      ochilgan

resh-             yara, jarohat

“Sab’ai sayyor” guruhiga: 

vuquf-               voqiflik,xabardorlik

dodxoh-              arz dodga keluvchi

tag’yir-              o’zgarish

nasaq -               tartib,intizom,qoida

darang-              sekinlik

“Saddi Iskandariy” guruhiga:

talaf-                     nobud ,halok

muntaqil-                o’tuvchi, ko’chuvchi

hadis-                      so’z

arjumand-                aziz,izzatli-obro’li

adam-                      yo’qlik

4. Boshqotirma yechish. Navoiyning “Xamsa” dostoni yuzasidan quyidagi savollar asosida tuziladi:

1. Shoh Bahrom qayerlik sayyoh tomonidan Dilorom daragini eshitadi?

2. Shoirning fikricha, insonni komillikka yetaklovchi bu….

3….So’ngin nechakim uzatdim oxir,

       Yig’lay-yig’lay tugatdim oxir. Ushbu bayt qaysi dostonning yakunlovchi qismi?

4. “Xamsa”ning hajm jihatidan eng yirik dostoni qaysi?

5. Navoiyning ijtimoiy-siyosiy qarashlarining yorqin ko’zgusi, qahramonlik epopeyasi bo’lgan dostoni nomi?

6. Navoiyning mukammal inson haqidagi orzu-o’ylari qaysi dostonda yoritilgan?

7. Iskandar qaysi tarixiy shaxs siymosi hisoblanadi?

8. Navoiyning ishqiy dostonlari orasida eng mahzuni, eng dardlisi qaysi?

Dars yakuni:

           “Xamsa” dostonini o’rganishga bag’ishlangan darsimizni yakunlar ekanmiz, bugungi dars barchangizning qalbingizda eng ezgu istaklarni, eng go’zal tuyg’ularni uyg’otganligiga shubham yo’q. Nafaqat “Xamsa” dostoni, balki Navoiy asarlarining barchasi ham kitobxonni go’zallikka, ezgulikka, komillikka yetaklaydi. 

Uyga vazifa: Har bir guruh o’z asari bosh qahramonlariga tavsif yozish.

    Dars jarayonida guruhlar ishtiroki rag’bat va jarima kartochkalari bilan ta’minlanib boriladi va natijadan kelib chiqib, g’olib guruh aniqlanadi. 

I.Дарс мавзуси: Мен нотиқман

II.Дарс мақсади: ўқувчиларда она тилига меҳр уйғотиш, тилимиз имкониятларидан кенг фойдаланиш кўникмаларини ҳосил қилиш, нотиқлик маҳоратини шакллантириш

III.Дарс жихози: бадиий ва илмий адабиётлар, дидактик материаллар, слайдлар, компюьтер ва проектр

IV. Дарс методи: ноанъанавий, интерфаол.

V.Дарс усуллари: «Музёрар», «Танқидий мушоҳада», «Кичик гуруҳларда ишлаш», «Реклама», “Кластер”,  дидактик ўйинлар

V. Дарс режаси: 
 1.Ташкилий қисм. (2 дақиқа)
 2. «Музёрар» методи асосида самимий муҳит ўрнатиш ( 3 дақика)
 3.Ўқувчиларни кичик гуруҳларга ажратиш (психологик тренинг йўли        билан)(3 дақиқа)
           4.Мавзу баёни ( 10 дақиқа)
           5.Топшириқ устида ишлаш (10 дақиқа)
           6.Мустаҳкамлаш (10 дақиқа)
           7. «Қофия топ» дидактик ўйини ( 5 дақиқа)
           8.Дарсни якунлаш ва уйга топшириқ бериш (2 дақиқа)
 VI.Дарснинг бориши:                         

    Ҳурматли ўқувчилар, бугунги «Мен нотиқман» мавзусидаги дарсимизни «Олтин қоидалар» асосида ташкил этамиз, яъни «Ўзаро ҳурмат», «Самимийлик», «Ўзгалар фикрини ҳурмат қилиш, бир-бирини масхара қилмаслик», «Фаоллик».

    Келинг, «Музёрар» методи асосида самимий мулоқот муҳитини яратамиз. (Ўқувчилар ўз исмини ва исмининг бош ҳарфи билан бошланувчи битта фазилатини навбат билан айтадилар. Масалан, Наргиза-назокатли…)
      Энди кичик психологик тренинг ўтказамиз. Қўлимда учбурчак, тўртбурчак ва айлана шакллари бор. Улардан ўзингизга ёққан шаклни танланг. Танланган шакллар бўйича уч гуруҳга бўлинамиз.
    Энди гуруҳларни номлаймиз:
Учбурчак шаклини ёқтирувчи кишилар ўта қатъиятли, бир сўзли, мустаҳкам иродали, мақсад сари олға интилувчи ва ўзига ишонган инсонлар бўлади, шунинг учун бу гуруҳни  «Ишонч» деб номласак.

Тўртбурчак шаклини ёқтирувчи кишилар сабр-тоқатли, кенг фикр-мулоҳазали, билимли ва зукко инсонлар бўлади, шунинг учун бу гуруҳни «Билим» деб номласак.

Айлана шаклини ёқтирувчи кишилар самимий, меҳр-оқибатли, меҳрибон ва дилкаш инсонлар бўлади, шунинг учун бу гуруҳни «Самимият» деб номласак.
Янги мавзу баёни:
   -Ҳурматли ўқувчилар, тез кунда мактабдаги таълимни тамомлаб, таълимни касб–ҳунар коллежлари ёки академик лицейларда давом эттирасиз. Табиийки, янги муҳит, янги жамоа билан мулоқотга киришишга, ўз ўрнингизни топишга тўғри келади. Хўш, бу босқичга тайёрмисиз, бу босқичдан муваффақиятли ўтиш учун нималарни билиш лозим? Бугунги дарсимизда шу саволларга жавоб топасиз.
   «Баъзан катта-катта китоблар қилолмаган ишни жимитгина бир нутқ қилиши мумкин» дейди Ўзбекистон Қаҳрамони, адабиётшунос олим Озод Шарафиддинов. Демакки, жамиятда ўз ўрнимизни топишда нотиқликнинг ўрни жуда катта экан. Тарихда жуда кўп нотиқлар ўтган, улар сўз қадрини англаган, ўз ўрнида қўллай олган ва ўз сўзига бошқаларни ишотира олган, орқасидан эргаштира олган инсонлардир. Уларга мисол қилиб тарихда ўтган буюк алломалар, саркардалар, давлат арбоблари, шоирлар ва ёзувчиларни келтириш мумкин. Ватанимиз шонли тарихида из қолдирган Амир Темур, Алишер Навоий, Бобур, Нодира, Маҳтумқули, А.Орипов, Э.Воҳидов ва х. лар шулар жумласидандир. Бугунги кунда бутун дунёда  эътироф этилган маҳоратли нотиқ дея юртбошимиз И.А.Каримовни фахр билан айта оламиз.

    Хўш, сиз қай даражада нотиқсиз, сизнинг ҳаётингизда нотиқликнинг аҳамияти қандай, яхши нотиқ бўлиш учун нималарга эътибор бериш лозим?

    Ёшингиз улғайиб боргани сари ижтимоий муносабатларга кўпроқ киришишига тўғри келади. Қайси касб эгаси бўлманг, сиз одамлар билан мулоқотга киришасиз. Шундай экан, ҳозирданоқ ўзингизда нотиқликни ва муомала маданиятини шакллантириб боришингиз лозим. Мавзуни бугунги кун билан боғлаймиз. Дарсда синф ўқувчилари олдида ўқитувчи берган саволларга жавоб бераётганда ўзингизни қандай тутасиз, қандай сўзлайсиз? Кўпинча, партангиз олдида тик туриб жавоб берасиз. Ўқувчи партаси кўзи кўниккан  «ҳимоя қўрғони» ҳисобланади. Доска олдида ўқувчиларга юзма-юз туриш эса бошқалар билан мулоқотга киришиш муҳитидир. Шунинг учун, кўпинча, доска олдида ҳаяжонланасиз, сўзингиздан адашасиз. Аксинча, ушбу ҳолатда ўзингизни назорат қила олиш кўникмасини ҳосил қилишингиз керак, чунки бегона муҳитда ноқулай аҳволга тушиб қолмасликнинг олдини олиш учун. Бунинг учун қуйидагиларни амалга оширинг:

1. Энг аввало, ўзингизга ишонч бўлсин. Ҳамма билан самимий муносабатда бўлинг. Шунда ҳамма сизни тинглайди. 
2. Ташқи кўринишингизга эътибор қаратинг. Кийимингиз озода, ўзингизга қулай бўлсин, сочингиз турмагига эътибор қилинг, яъни муҳитга мос бўлсин, шунда  ички хижолатдан халос бўласиз.
3.Муҳитни ўрганиш, яъни сиз сўзлашингиз лозим бўлган кишилар даврасини ўрганинг: нутқингизда уларнинг ёши, қизиқиши, қарашларини инобатга олинг.
4.Овоз таъсирчанлигига эътибор қаратинг. Овозингизда қатъият ва самимият сезилиб турсин.

5.Жестлар ва мимика, яъни қўл-оёқ, яъни тана ва юз ҳаракатларига эътибор қаратинг. Гавдангизни тўғри ва эркин тутинг, ортиқча ҳаракатлардан сақланинг. Кафтингизни очиқ ҳолатда, эркин  тутинг. Юзингизни буриштирманг, қовоғингизни уйманг, очиқ юз билан муомалада бўлинг. 
6.Нутқ матни устида ишлаш, яъни нутқингизда ҳикматли сўзлар, мақоллар, шеърлардан ўринли фойдаланинг, нутқингизни бугунги кун, муҳит билан боғланг. 

7.Нутқингизни юмшоқ ва енгил қилиб бошланг. Шошиб гапирманг.  Дона-дона, тушунарли қилиб сўзланг.
7.Сўзлаётганингизда тингловчиларни кузатинг. Улар диққатини сақлаб туришга ҳаракат қилинг.Фақат бир кишига қараб сўзламанг. Ортиқча, беҳуда сўзлашдан сақланинг. Меъёрни сақланг.
Топшириқ устида ишлаш:

-«Севимли машғулотим» мавзусида кичик матн тузинг. «Реклама» методи асосида матн мазмунини тингловчиларга етказинг. Уларда сўзингизга ишонч ҳосил қилишингиз, шу машғулотга қизиқиш уйғотишингиз лозим бўлади, яъни нотиқлик маҳоратингиздан фойдаланб, севимли машғулотингизни тарғиб қиласиз.

Мустаҳкамлаш:

Нар бир гуруҳдан 1 нафардан ўқувчи «Севимли машғулотим» мавзусидаги матнни тингловчиларга сўзлаб беради. Бошқа гуруҳ аъзолари «Танқидий мушоҳада» методи асосида ёш нотиқ камчиликларини таҳлил қилади. Таҳлил сўнгида «Энг яхши нотиқ» аниқланади.
«Қофия топ» дидактик ўйини:

    Ушбу дидактик ўйин сизда  ижодкорликни, ҳозиржавобликни шакллантиради. Уйин шартига кура  мен бир ёки икки буғинли сўз келтираман, гуруҳ аъзолари шу сўзга қофиядош бўлган сўзларн топади. Кофиядош суз топа олмаган гурух уйиндан четлатилади. Масалан:

От-       бот, зот, ёт, қот, сот, мот, тот ...
Жон – хон, нон, он, сон, тон, кон, дон, шон, қон.. 
Ой-  бой, сой, лой, мой, той, жой, чой, вой, ҳой, пой...

Дарс якуни ва уйга вазифа:
-Шу билан бугунги машғулотимиз ўз ниҳоясига етди. Машҳулот сўнгида моҳир нотиқ бўлишингизда бадиий асарлар мутолаасининг ўрни катталигини таъкидлаб утмоқчиман, шу сабабли машғулотда фаол иштирок этган ўқувчиларни китоб билан тақдирлайман.

    Ғолиб гуруҳ аниқланади. Рамзий кўкрак нишони берилади. Дарсда фаол иштирок этган ўқувчилар китоб билан тақдирланади. Ойнага қараб нутқ сўзлашни машқ қилиш уйга вазифа қилиб берилади.
Ташқи кўринишга эътибор





Нутқ матни устида ишлаш





Тўғри ва равон талаффуз





Тинглов


чиларни кузатиш





Жестлар ва мимика





Муҳитни ўрганиш





Овоз таъсирчанлиги





Ўзингизга ишонч





НОТИҚ

